

ՀԻՄՆԱՎՈՐՈՒՄ
[bookmark: _Hlk200497347]   «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ԻՆՉՊԵՍ ՆԱԵՎ ՄԻՆԱՍ ԱՎԵՏԻՍՅԱՆԻ «ՀԱՆԴԻՊՈՒՄ» ԵՎ «ԽԱՉՔԱՐԻ ՄՈՏ» ՈՐՄՆԱՆԿԱՐՆԵՐԸ ՏԵՂԱՓՈԽԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Որոշման նախագծով նախատեսվում է թույլատրել ՀՀ կրթության, գիտության, մշակույթի և սպորտի նախարարությանը Կառավարական տուն 1 հասցեի վարչական շենքի 3-րդ հարկի նիստերի մեծ դահլիճում գտնվող՝ Մինաս Ավետիսյանի «Հանդիպում» և «Խաչքարի մոտ» որմնանկարները (այսուհետ` Որմնանկարներ) տեղափոխել Հայաստանի Հանրապետության Շիրակի մարզի Ախուրյան համայնքի Ջաջուռ բնակավայրում գտնվող «Հայաստանի ազգային պատկերասրահ»-ի «Մինաս Ավետիսյանի թանգարան» մասնաճյուղ, ինչպես նաև կանոնակարգել Որմնանկարների տեղափոխման և գույքային իրավունքների գրանցման գործընթացը։ Նախագծի ընդունումը պայմանավորված է Մինաս Ավետիսյանի հեղինակած «Հանդիպում» և «Խաչքարի մոտ» որմնանկարների անվտանգ պահպանությունն ապահովելու և հանրայնացնելու անհրաժեշտությամբ:
Միաժամանակ, վերը նշված աշխատանքների ֆինանսավորման նպատակով Նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2025 թվականի պետական բյուջեով կապիտալ ծրագրերի իրականացման համար հատկացված միջոցների հաշվին կատարել վերաբաշխում՝ 7,369․3 հազար դրամի չափով։ Վերաբաշխման համար նվազեցվում է 1075 ծրագրի 21001 միջոցառման շրջանակներում ՀՀ Գեղարքունիքի մարզի Բերդկունքի Սպիտակ բերդի վերականգնման համար նախատեսված գումարի մի մասը (նախագծանախահաշվային փաստաթղթերը համալիր փորձաքննության փուլում են և մինչև տարեվերջ հատկացված գումարի ամբողջական իրացումը անիրատեսական է)

 Ընթացիկ իրավիճակը և խնդիրները.
Մինաս Ավետիսյանի «Հանդիպում» և «Խաչքարի մոտ» որմնանկարները ՀՀ կառավարության 2010 թ․ հունիսի 17-ի N 734-Ա որոշման համաձայն Գյումրի քաղաքի «Էլեկտրատեխնիկական գործարան» փակ բաժնետիրական ընկերության նախկին ճաշարանի շենքից տեղափոխվել են Հայաստանի Հանրապետության կառավարական N 1 շենքի 3-րդ հարկի նիստերի մեծ դահլիճ և ամրացվել Հայաստանի Հանրապետության կառավարության աշխատակազմին (ներկայիս՝ ՀՀ վարչապետի աշխատակազմ): Սույն որոշման նախագծով առաջարկվում է Որմնանկարները և դրանց շրջանակները տեղափոխել ՀՀ Շիրակի մարզի Ախուրյան համայնքի Ջաջուռ բնակավայրում գտնվող «Հայաստանի ազգային պատկերասրահ» ՊՈԱԿ-ի «Մինաս Ավետիսյանի թանգարան» մասնաճյուղ, ինչը հնարավորություն կտա Որմնանկարները ցուցադրել թանգարանային միջավայրում՝ հեղինակի այլ ստեղծագործությունների հետ համատեղ, ինչպես նաև հանրության լայն զանգվածների համար հնարավորություն կստեղծվի թանգարան այցելելով տեսնել Որմնանկարները: Միաժամանակ, թանգարանում առկա են նաև բարենպաստ պայմաններ Որմնանկարների հետագա պահպանությունն իրականացնելու համար:
ՀՀ Վարչապետի հանձնարարությամբ ՀՀ ԿԳՄՍ նախարարությունը նախաձեռնել է Որմնանկարների Կառավարական տուն 1 հասցեի վարչական շենքի 3-րդ հարկի նիստերի մեծ դահլիճից ապամոնտաժման, նկարչի  թանգարան (ՀՀ, Շիրակի մարզ, գ.Ջաջուռ) տեղափոխման, նոր վայրում տեղադրման և վերականգնման աշխատանքների նախագծանախահաշվային փաստաթղթերի փաթեթի պատրաստումը։ Որմնանկարների տեղափոխման աշխատանքների կազմակերպման սխեմատիկ նախագծով առաջարկվել է որմնանկարների տեղափոխման երկու տարբերակ, որոնցից առաջինը ենթադրում է դրանց ամբողջական տեղափոխում, իսկ երկրորդը նախատեսում է որմնանկարների մասնատում, տեղափոխում և վերականգնում (կցվում է)։ Նախագծի ուսումնասիրման արդյունքում վարչապետի աշխատակազմի կողմից նպատակահարմար է համարվել որմնանկարների տեղափոխումն իրականացնել դրանց մասնատման և հետագա վերականգնման եղանակով, որի նախագիծը քննարկվել է ՀՀ կրթության, գիտության, մշակույթի և սպորտի նախարարությանը կից մոնումենտալ արվեստի հուշարձանների հարցերով զբաղվող աշխատանքային խմբի 2025 թ. ապրիլի 16-ին կայացած 2-րդ նիստին և համարվել է ընդունելի (արձանագրությունը կցվում է)։
	Հաշվի առնելով, որ սույն որոշման ընդունման դեպքում Որմնանկարները տեղափոխվելու են ՀՀ Շիրակի մարզի Ախուրյան համայնքի Ջաջուռ բնակավայրում գտնվող «Հայաստանի ազգային պատկերասրահ» ՊՈԱԿ-ի «Մինաս Ավետիսյանի թանգարան» մասնաճյուղ, ուստի սույն նախագծով առաջարկվում է նաև Որմնանկարները հետ վերցնել Վարչապետի աշխատակազմից և ամրացնել ՀՀ ԿԳՄՍ նախարարությանը, ապա անհատույց օգտագործման իրավունքով տրամադրել «Հայաստանի ազգային պատկերասրահ» ՊՈԱԿ-ին: 

Կարգավորման նպատակը և բնույթը. 
         Որոշման նախագծի ընդունմամբ կհանրայնացվեն Մինաս Ավետիսյանի «Հանդիպում» և «Խաչքարի մոտ» որմնանկարները:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում Մինաս Ավետիսյանի «Հանդիպում» և «Խաչքարի մոտ» որմնանկարները կտեղափոխվեն «Մինաս Ավետիսյանի թանգարան», ինչն էլ հնարավորություն կտա դրանք առավել արդյունավետ օգտագործել և ցուցադրել թանգարանային միջավայրում:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու, գույք հետ վերցնելու և ամրացնելու, ինչպես նաև Մինաս Ավետիսյանի «Հանդիպում» և «Խաչքարի մոտ» որմնանկարները տեղափոխելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի․
·  մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում»,
· 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



